
Ramadhan: Bulan Tarbiah dan Al-Quran

(31 Mac 2023M | 9 Ramadhan 1444H )

PARA TETAMU JUMAAT YANG DIKASIHI SEKALIAN,

Pada kesempatan yang mulia ini, bertakwalah sekalian kamu

kepada Allah @\;ﬁ;ﬁ:\o/&,’q dengan sebenar-benar takwa. Dan janganlah

kamu mati melainkan dalam keadaan Islam. Semoga kita semua berada

dalam lindungan kasih sayang dan rahmat Allah.

Khatib juga ingin mengingatkan agar jemaah meninggalkan urusan
dunia sebentar, pasangkan mode senyap pada telefon bimbit, tidak
menggerakkan tabung kutipan Jumaat serta berikanlah sepenuh
perhatian kepada khutbah ini. Jadikanlah khutbah ini sebagai panduan
diri dan pengisian yang akan dibawa pulang kepada keluarga.
Bersempena Ramadhan al-Mubarak, khutbah minggu ini akan
membicarakan tajuk “Ramadhan: Bulan Tarbiah dan Al-Quran.”

SIDANG JUMAAT YANG DIHORMATI SEKELIAN,

Bersyukur kita kepada Allah gl\:g;%\:& yang masih memberikan

peluang untuk bernafas pada saat dan ketika ini. Kini kita berada pada
bulan yang penuh dengan gandaan pahala iaitulah bulan Ramadhan al-

Mubarak. Kemuliaan Ramadhan telah dinyatakan dalam sebuah hadis
yang diriwayatkan oleh Imam an-Nasa’ie, Baginda j\@&&[gp bersabda

yang bermaksud:

“Telah datang kepada kamu bulan yang merupakan suatu bulan
yang diberkati. Allah telah menfardhukan ke atas kamu untuk berpuasa di
dalamnya. Pada bulan ini dibuka pintu-pintu syurga dan ditutup pintu-pintu
neraka, serta dirantai syaitan-syaitan yang jahat. Pada bulan ini
terdapatnya satu malam yang lebih baik daripada seribu bulan. Sesiapa
yang terhalang dari mendapatkan kebaikan malam itu sesungguhnya dia

telah terhalang (dari rahmat Allah).”

Manusia yang beriman pastinya tidak akan sabar dan bersikap
menunggu-nunggu bulan yang penuh keistimewaan, kemuliaan dan
keberkatan ini. Malah terdapat juga perkara-perkara khusus yang hanya
terdapat dalam bulan Ramadhan namun tidak ada di bulan-bulan yang
lain. Terkandung di dalamnya malam yang lebih baik daripada seribu

bulan, bulan penurunan al-Quran, bulan yang akan digandakan amalan

umat Nabi Muhammad /w/jé\f;gﬁi\:gﬂ serta bulan yang menjadi madrasah

tarbiah bagi meningkatkan martabat dan darjat manusia di sisi Allah

Inilah bulan yang ditunggu-tunggu bagi orang-orang beriman seperti

yang terakam dalam surah al-Bagarah ayat 185:

Maksudnya: “(Masa yang diwajibkan kamu berpuasa itu ialah) bulan
Ramadhan yang padanya diturunkan al-Quran, menjadi petunjuk bagi
sekelian manusia, dan menjadi keterangan-keterangan Yyang
menjelaskan petunjuk dan (menjelaskan) perbezaan antara yang benar

dengan yang salah.”

Merujuk kepada ayat ini, Imam Ibn Kathir menyebutkan bahawa
Allah J\&;%52 memuiji bulan Ramadhan berbanding bulan-bulan yang
lain iaitu dengan memilihnya sebagai bulan yang diturunkan al-Quran.
Amatlah malang kita sebagai umat Baginda &\ﬁzjgjéﬁﬁ? tidak meraih

sebanyak mungkin manfaat dan ganjaran di bulan Ramadhan ini. Sedang

mungkin, inilah Ramadhan yang terakhir buat diri kita di dunia ini.

SIDANG JUMAAT YANG DIRAHMATI ALLAH,

Marilah kita bersama-sama merenung tinta llahi pada ayat 183

daripada Surah al-Bagarah, Allah J\&,%\e22 berfirman:

.

Maksudnya: “Wahai orang-orang yang beriman, diwajibkan atas
kamu berpuasa sebagaimana diwajibkan atas orang-orang sebelum

kamu agar kamu bertakwa.”

Melalui ayat ini, Allah Qj\;‘jx\a@i memerintah orang-orang yang

beriman menjaga diri mereka daripada melakukan maksiat kerana ibadah
puasa itu sendiri dapat merendahkan nafsu syahwat. Syahwatlah yang
menjadi sumber kemaksiatan yang boleh membawa kepada dosa dan

kemurkaan Allah,

Pada kesempatan ini, izinkan khatib untuk berkongsi beberapa

amalan yang dapat kita lakukan dalam bulan tarbiah dan al-Quran ini:

Pertama: Memperbaiki niat dalam melakukan sesuatu amalan iaitu

hanya mencari keredhaan Allah Qi\::f;iﬁ/f’, bukan untuk menarik

perhatian manusia. Niat yang ikhlas pastinya akan menyebabkan
seseorang hamba itu tidak berasa jemu melakukan ibadah dan menjaga

kemuliaan Ramadhan dengan sebaiknya.

Kedua: Memperbanyakkan Doa kepada Allah. Hal ini sebagaimana doa
yang dinukilkan oleh para salafussoleh sebagaimana disebutkan

daripada Yahya bin Abi Kathir iaitu:

Maksudnya: “Ya Allah, selamatkan (sampaikanlah) diriku hingga ke bulan
Ramadhan, terimalah (pahala) Ramadhan untukku dan perkenanlah

amalanku di bulan Ramadhan.”

Ketiga: Memperbanyakkan Membaca dan Mempelajari al-Quran.

Dalam sebuah hadis yang diriwayatkan oleh Abu Hurairah &eiss,

=3

menyebutkan:

Maksudnya: “Jibrii mengulang bacaan al-Quran bersama Nabi

j/jg.;\/éﬁﬁfo pada setiap tahun sekali dan ketika tahun kewafatan Nabi,

Jibril mengulangnya sebanyak dua kali.” (Hadis Riwayat al-Bukhari)

Bagi mereka yang belum menguasai kemahiran membaca al-
Quran, gunakanlah peluang ini untuk mempelajarinya. Manakala bagi
mereka yang lancar bacaannya, perbanyakkan bacaan al-Quran agar

dapat mengkhatamkannya.

Selain itu, rebutlah kesempatan masa yang ada ini untuk
mempelajari sebanyak mungkin ilmu yang berkaitan dengan puasa
Ramadhan seperti hukum-hukum puasa, hikmah berpuasa, amalan-
amalan yang dituntut ketika berpuasa dan ganjaran bagi mereka yang
berpuasa dengan sempurna seperti yang terdapat dalam sebuah hadis
sahih Riwayat al-Bukhari:

Maksudnya: “Siapa yang berpuasa dengan penuh keimanan dan
mengharapkan keredhaan Allah, maka akan diampunkan segala dosanya

yang telah lalu.”
SIDANG JUMAAT YANG DIRAHMATI,

Sebagai kesimpulan dari khutbah hari ini, berilah perhatian kepada

perkara-perkara berikut:

Pertama: Ramadhan merupakan anugerah yang teristimewa yang

dikurniakan hanya kepada umat Nabi Muhammad j/jgj&%@fa.

Kedua: Terdapat pelbagai ganjaran khusus dan penuh kemuliaan yang

hanya boleh diperolehi di dalam bulan Ramadhan.

Ketiga: Bulan Ramadhan adalah bulan tarbiah, bulan al-Quran dan
terkandung di dalamnya malam yang lebih baik daripada seribu bulan.

Maka perbanyakkan amalan, jangan disia-siakan.

Firman Allah J\5;%\=. dalam Surah al-Qadr ayat 1 hingga 3:

>

Maksudnya: “Sesungguhnya Kami telah menurunkan (Al-Quran) ini pada
Malam al-Qadar, Dan adakah engkau mengetahui akan kebesaran

malam al-Qadr itu? Malam al-Qadr itu lebih baik daripada seribu bulan.”

Kebawah Duli Yang Maha Mulia Seri Paduka Baginda Yang Di-Pertuan
Agong, Al-Sultan Abdullah Ri’ayatuddin Al-Mustafa Billah Shah lbni
Almarhum Sultan Haji Ahmad Shah Al-Musta’in Billah dan Kebawah
Duli Yang Maha Mulia Seri Paduka Baginda Raja Permaisuri Agong,
Tunku Azizah Aminah Maimunah lIskandariah Binti Almarhum Al-
Mutawakkil Alallah Sultan Iskandar Al-Haj;

Tuan Yang Terutama, Tun Dato’ Seri Utama Ahmad Fuzi Bin Haji Abdul
Razak, Yang di-Pertua Negeri Pulau Pinang.

Ya Allah! Dengan sifat-Mu yang Maha Pemurah dan Maha
Mendengar, jadikanlah kami dan keturunan kami orang-orang yang
istigamah mendirikan solat secara berjemaah serta mengeluarkan
zakat dan melaksanakan waqaf melalui agensi milik penuh Majlis
Agama Islam Negeri Pulau Pinang (MAINPP) iaitu Zakat Pulau Pinang
(ZPP) dan Wakaf Pulau Pinang (WPP). Semoga sumbangan 10%
daripada hasil kutipan Tabung Jumaat mingguan dari setiap masjid
kepada Tabung Wakaf yang telah ditubuhkan, menjadi saham yang
berkekalan manfaatnya, di dunia dan akhirat.

Ya Allah! Berilah petunjuk-Mu kepada kami dan pemimpin-pemimpin
kami untuk memberikan khidmat bakti yang terbaik kepada agama,
bangsa dan negara. Ya Allah! Kuatkan iman kami agar dapat

menghindari perbuatan khianat, salah guna kuasa dan harta,
memberi atau menerima rasuah dan segala perbuatan durjana yang
merosakkan kepentingan agama, masyarakat dan negara.

